Մայիսի ֆլեշմոբի խնդիրների լուծումներ

Առաջին մակարդակ

Եվան, փազլի 4 կտորները ճիշտ շարելով, ստացավ  հաշվարկի գործողություն պարունակող ուղղանկյուն, (տե՛ս նկարը)։ Գտի՛ր ստացված արտահայտության արժեքը:

Նախ դնում ենք 1 –ը, հետո՝ 3-ը, հետո + նշանը, վերջում դնում ենք 2-ը :

Հավաքում ենք ձախից աջ :

Արժեքը ստացվում է 15:

Անահիտ Ավագյան

Անի Գրիգորյան
Այս խնդիրը մեզ համար շատ հեշտ էր, քանի որ բոլորին ծանոթ է փազլը և թվացող գլուխտոտրուկը պատկերներն իրար մեջ ճիշտ դասավորելն էր․
Ստացանք՝ 13+2=15

Ազնիվ Մանուկյան

Լուսինե Պետրոսյան Գ.
Սովորողների մի խումբը փազլը թղթի վրա նկարեց, կտրեց եւ ճիշտ դասավորեց, իսկ մյուս խումբը՝ նկարին նայելով ներկայացրին։
 Նկարից պարզ երեւում է, որ գումարման նշանը 3-ի եւ 2-ի մեջտեղում պետք է լինի։ Սկզբում կդնենք 1-ը, քանի որ մի կողնը փակ է։ Ահա, կստացվի 13+2։
Սա էլ տեսանյութը։
Մաթեմատիկայի մայիսյան ֆլեշմոբի 1-ին առաջադրանք
Գոհար Սմբատյան
Պատասխան՝ 15:
2. Երեխաները չափեցին ավազե խաղադաշտի երկարությունը քայլերով: Նարեն արեց 15 հավասար  քայլ, իսկ Դավիթը՝ 17:  Ո՞ւմ քայլի երկարությունն էր ավելի մեծ:

Խնդիրը ճամաբարականների հետ քննարկելուց առաջ, նախ վերհիշեցինք բացի մեզ ծանոթ երկարության չափման սարքերից՝ քանոնից, չափաժապավենից, ինչ այլ տարբերակներ կան  չափելու համար՝ թզաչափը, քայլերը : Քննարկումից հետո քայլերով չափեցինք դասարանը՝ մի սեղանից մյուսը, հետո ավազե դաշտում քայլերով չափեցինք մի բուլավայից մինչև  մյուս բուլավան ընկած  հեռավորությունը, մեր ստացած արդյունքները  համեմատեցինք խնդրի պայմանի հետ և արդյունքում պարզեցինք, որ Նարեի քայլերի երկարությունը ավելի մեծ էր՝ տեսանյութ: Քայլելիս ճամբարականների հետ պարզեցինք ՝ որքան շատ է քայլերի թիվը, անքայն փոքր է քայլի երկարությունը, և՝ հակառակը: Այսպես, Նարեն կատարել էր 15 քայլ, նշանակում է՝ քայլերի երկարությունը ավելի մեծ էր, քան Դավիթի քայլերի երկարությունը:

Մարգարիտ Հովնանյան

Մելինե Սիմոնյան
Առանձնացրինք երկու սովորող` Ռաֆայելին ու Ավետիսին: Նրանք  պետք է քայլերով չափեին մեր  դասարանի երկարությունը: Իսկ մնացած սովորողները բաժանվեցին երկու խմբի: Մի խումբը պետք է հաշվեր Ռաֆայելի քայլերը, իսկ մյուս խումբը` Ավետիսի: Ռաֆայելն ու Ավետիսն էլ   դասարանի մի ծայրից մյուսն անցան քայլելով : Ռաֆայելի քայլերը 19 եղան, իսկ Ավետիսինը` 22:  Իմ հարցին, թե ինչ են կարծում, ինչպես ստացվեց, որ նույն ճանապարհը մեկը 19 քայլով անցավ, իսկ  մյուսը` 22, նրանք պատասխանեցին. 

-Ընկեր Քրիստինե, դե որովհետև Ռաֆայելն ավելի բարձրահասակ է Ավետիսից,- ասաց Ադրիանան: 

-Չէ~, Ռաֆայելն ավելի մեծ էր քայլերն անում,- ասաց Սուրենը:

- Ավետիսը փոքր քայլերով գնաց,- ասաց Հայկը...

- Դե եթե ես  ավելի քիչ քայլերով հասա, ուրեմն իմ քայլերի  երկարությունն ավելի մեծ է,- ասաց Ռաֆայելը:

-Այո~, Ռաֆայելի քայլերի երկարությունն ավելի մեծ է, ընկեր Քրիստինե, որովհետև ինքը ավելի քիչ քայլերով հասավ,- ասաց Արևը :  Բոլորն էլ համաձայնեցին, որ Ռաֆայելի քայլերի երկարությունն ավելի մեծ է, որովհետև նույն ճանապարհը նա ավելի քիչ քայլերով անցավ: 

Քրիստինե Հովսեփյան

Այս խնդիրը լուծելու համար ավազե խաղադաշտը կփոխարինենք դասասենյակով, իսկ  Նարեն և Դավիթը կլինեն  երկու տարբեր տարիքային խմբի սովորող՝ առաջին և երրորդ դասարանի սովորող: Մինչև դասասենյակի երկարությամբ քայլելը, նախ կկրկնենք երկարության չափման միավորները և կչափենք դասասենյակի երկարությունը մետրով, որից հետո սովորողները կքայլեն սենյակի երկարությամբ: Կտեսնենք  յուրաքանչյուր սովորող քանի քայլով անցավ այդ հեռավորությունը, որից հետո կորոշենք,  որ սովորողի քայլի երկարությունն է ավելի մեծ, ըստ դրա էլ կլուծենք խնդիրը: 

Պարզ է, որ այն սովորողի քայլն է ավելի երկար, ով կանի ավելի քիչ քանակով քայլեր՝ Նարեն։

Արմինե Մնացականյան

Պատասխան՝ Նարեի: 

3. Ընտանիքում կա վեց երեխա, որոնք 2, 4, 5, 6, 8 և 10 տարեկան են: Նրանցից չորսի տարիքների գումարը 22 է։ Քանի՞ տարեկան են մյուս երկու երեխաները:

Նախ կգումարենք բոլորի տարիքը 

2+4+5+6+8+10=35

Ստացվում է 35, ստացված գումարից կհանենք  չորսի տարիքի գումարը 

35-22=13 կստացվի 13։ Առաջնորդվելով թվի կազմությունից  նայում են թե 13 մեր ունեցած որ երկու թվերից է կազմված ։

Ստացվում է 13=5+8

5 տարեկանների խմբում կարող ենք նաև լուծել այապես՝ հերթով գումարել 4 թիվ իրար և տեսնել,  թե որոնց  գումարը կստացվի 22, իսկ  այդյունքում մնացած երկու թվերը կլինեն պատասխանը ։

2+4+6+10=22

5 և 8 թվերը

Գայանե Թորոսյան

Երեխաների տարիքի գումարը կլինի 2+4+5+6+8+10=35:

Մյուս երկու երեխաների տարիքի գումարը հավասար է 35-22=13։

Ստացվեց , որ միայն 8+5 թվերի գումարով կարելի է ստանալ 13։ 

Սեդա Խաչատրյան

Մենք այս տարբերակով ենք արել:

Սեղանին դրեցի  6 ափսե՝ համապատասխան քանակի կոնֆետներով՝ 2, 4, 5, 6, 8, 10: Առաջարկեցի առանձնացնել այն 4 ափսեները, որոնց միջի եղած կոնֆետները իրար միացնելով կստանան  22: Խառնեցին, միացրեցին, նորից բաժանեցին, վերջում ստացան պատասխանը: 😊 Դուրս մնացին 5-ը և 8-ը:

Անահիտ Գրիգորյան

Նախ կարդացել ենք խնդիրը, քննարկման արդյունքում որոշել ենք առանձնացնել այն թվերը, որոնք գումարելիս կստանանք 22։ Խնդիրը վերածվեց խաղի, սկսեցինք ժամանակ պահել, թե որ սովորողը քանի րոպեում կգտնի թվերը։ 29-ը սովորողից 21-ը շատ արագ գտան՝ 10+6+4+2: 

Երբ հարցրեցի թե ինչպետ գտան թվերը՝ մի մասն ասաց, որ  22 ստանալու համար պետք է երկու հատ 10, մեկ հատ 2։ Մի տասն արդեն ունենք, երկրորդ տասի համար կառանձնացնենք 6-ն ու 4-ը, կավելացնենք երկուսը և կստանանք 22։

Մի խումբն էլ ասաց, որ 22 ստանալու համար պետ է մեկ հատ 10, մեկ հատ էլ 12։ Տասն արդեն ունենք , իսկ 12-ի համար մեզ անհրաժեշտ է երկու հատ 6։ Մի կողմ դրեցին 6-ը, այնուհետև  4-ն ու 2-ը այսպես ստացան 12, ավելացրեցին տասն ու ստացան 22։ Այսպիսով գտան, որ մյուս երկու երեխաները 5 և 8 տարեկան են։

Արմինե Գյոնջյան

Պատասխան՝ 5 և 8: 

4. Չորս ընկեր կերան պաղպաղակ: Կարենը կերավ ավելի շատ, քան Արթուրը, Հայկը կերավ ավելի շատ, քան Դավիթը, բայց՝ Արթուրից քիչ: Ո՞վ կերավ ամենաքիչը:

Կարենը կերավ Արթուրից շատ, Հայկն էլ կերավ Արթուրից քիչ, Դավթից շատ, բայց քանի որ Արթուրը Հայկից շատ կերավ, Հայկն էլ Դավիթ շատ, ամենաքիչը մնաց Դավթին։

Լիլիթ Սահակյան

Ամենաքիչը կերավ Դավիթը: Երեխաները կարող են փորձել խաղալ՝ նշելով իրենց անունները:  

Կարող ենք բաժանել պաղպաղակներ/ բանան, կոնֆետ.../ 4 հատ Կարենին , 3 հատ Արթուրին, հետո Արթուրից քիչ կերավ Հայկը՝ 2 պաղպաղակ, իսկ Դավիթն էլ ավելի քիչ քան Հայկը՝ 1 պաղպաղակ: Կարող ենք նաև հասակները չափել, համեմատել: Կարևորը հասկանալ՝ ավելի շատ կամ ավելի քիչ հասկացությունները:

Անուշ Աթայան

Նմանատիպ խնդիրները սովորողներս արագ են ընկալում։ Մինչ կկարդանք խնդիրը, միանգամից ասում են ճիշտ պատասխանը։

Եկան կենտրոն չորս տղա, երկու տղա՝ Կարենն ու Արթուրը կանգնեցին իրար կողք, Կարենը կանգնեց Արթուրից առաջ, հետո համեմատեցինք Հայկի և Դավթին, , դրանից հետո  համեմատեցինք Արթուրին ու Հայկին ու տեսանք, որ ամենաքիչը կերել էր Դավիթը։

Լուսինե Պետրոսյան Ռ.

Կարենին ավելի շատ քար տվեցինք(5քար), քան Մելսին(4 քար), Արտյոմին տվեցինք Մելսի քարերից քիչ քար (3քար), իսկ Գոռին` Արտյոմի քարերից քիչ(2 քար)։ Հետո հավես խաղ սկսվեց` կանգնեցին քչից շատ, շատից քիչ, գումարեցին, զույգերով հաշվեցին, վերջում էլ քարերով շրխկան համույթի ելույթն սկսվեց😊
Ամենաքիչ քարերը Գոռի մոտ էին, բայց էս խորամանկը գրպանն էլ էր քարեր լցրել, վերջում ասում ա.

֊Բա իմ գրպանի քարերն ինչի՞ չհաշվեցիք։

Էլյա Գրիգորյան

Պատասխան՝ Դավիթը: 

5. Եթե Լիլիթի, Մանեի, Անիի տարիքները գումարենք, ապա կստանանք 12: Որքա՞ն կլինի նրանց տարիքների գումարը  2 տարի հետո:

5-6 տարեկաններում մտածում եմ խնդիրը լուծել հետևյալ տարբերակով։ Երեք սովորողների հետ, հենց իրենց տարբերակով, եթե սովորողները 6 տարեկան են հաշվենք իրենց  տարիքների գումարը՝ 6+6+6= 18, հետո նշել, որ 2 տարի հետո յուրաքանչյուրի տարիքը 2-ով կավելանա, ամեն մեկը իր 6-ին կավելացնի 2-ը կստանա 8, նրանց տարիքների գումարը կլինի 8+8+8=24։
Էստեղ առանցքային նշանակություն է պետք տալ նրան, որ սովորողը ընկալի, որ 2 տարի հետո, ամեն մեկի տարիքը կավելանա 2-ով։ Որպեսզի իմանանք  2 տարի հետո նրանց տարիքների գումարը, պետք է ավելացնենք այնքան 2, որքան մարդ կա։

Անի Հակոբյան

Խնդիրը կարդացինք և սկսեցինք խաղալ․ Լիլիթի, Անիի, Մանեի փոխարեն, Էլենը, Ռենեն և Քաթիան կանգնեցին շրջանի մեջտեղում, ասացին, որ իրենք երեքով միասին 12 տարեկան են, բայց առանձին-առանձին իրենց տարիքները չգիտեն ու հարցրեցին սովորողներին, թե 2 տարի հետո որքա՞ն կլինի նրանց տարիքների գումարը։ Մի քանի սովորող արագ 12-ին 2 գումարեցին ու ասացին 14, բայց սովորողների մեծ մասը հիշեց, որ նմանատիպ խնդիր էլի է եղել ֆլեշմոբի ժամանակ։ Նրանք նշեցին, որ և՛ էլենն է 2 տարով մեծանալու, և՛ Ռենեն, և՛ Քաթիան։ Երեք հատ 2 գումարեցին իրար, ստացան՝ 6, 6-ը ավելացրեցին 12-ին, ստացան 18։

Լուսինե Գասպարյան

Քանի որ երեք աղջիկների տարիքների գումարը 12 է, 2 տարի հետո ամեն աղջիկ 2 տարով կմեծանա, այսինք` 2+2+2=6 12+6=16

Սկզբում սովորողները որոշեցին, որ 12-ը պետք է բաժանենք 3 աղջիկների միջև ու կստացվի,որ ամեն մեկը 4 տարեկան է: Հետո բացատրեցի, որ պարտադիր չէ լինել նույն տարիքի, կարևորը, որ երեքի տարիքների գունարը 12 լինի:

Տաթև Սահակյան

Խնդրի լուծման համար տարբեր եղանակներով  և 3 գումարելիների օգնությամբ ստացանք  12։ Երեք թիվ առանձնացնելուց հետ յուրաքանչյուր թվին ավելացրեցինք 2-ական տարիները։ Ստացվեց, որ մեր ունեցած 12-ին ևս 6-ը  պետք է ավելացնել, որի արդյունքում էլ ստացանք 18-ը։

Կարինե Խառատյան

Խնդիրը կարդացինք, հասկացանք, որ տարիքի հետ գործ ունենք։ Սկսեցի հարցադրումներ անել։ Հիմա դուք քանի՞ տարեկան եք։ Մեկ տարի հետո քանի՞ տարեկան կդառնաք, իսկ երկու, երեք տարի հետո՞։ Հստակ պատասխանեցին։ Սկսեցի բարդացնել՝ եկու հոգու տարիքները գումարեցինք և ասացի՝ մեկ տարի հետո որքա՞ն կլինի ձեր տարիքների գումարը։ Էստեղ հասկացան, որ երկու պետք է գումարեն, քանի որ երկուսն էլ մեծանում են մեկական տարով։ Նորից բարդացրեցի՝ երկու տարի հետո որքա՞ն կլինի ձեր տարիքների գումարը։ Հասկացան, որ մեկ տարով էլ մեծացան և մի հատ էլ երկու պետք է գումարեն։ Վերադարձանք խնդրին։ Երեք հոգի կենտրոն եկան և ըստ խնդրի՝ տարիքների գումարը համարեցինք 12: Այն հարցին, թե որքա՞ն կլինի նրանց տարիքների գումարը 2 տարի հետո, հստակ պատասխանեցին, որ 12+ 2+2+2=18

Խնդիրը նաև քայլերով կատարեցինք՝ համարելով յուրաքանչյուր քայլ մեկ տարի։ Երեքն էլ երկու քայլ կատարեցին, վերջում հաշվեցինք քայլերի քանակը որպես տարիներ և գումարեցինք տարիքների գումարին։

Վարսիկ Աթոյան

Պատասխան՝ 18: 

6. Պայուսակը ունի հինգ գրպան: Գրպաններում կոնֆետներ դրեցին այնպես, որ դատարկ գրպան չլինի, հինգից ավելի կոնֆետ պարունակող գրպան էլ չլինի, և բոլոր գրպաններում կոնֆետների քանակը  լինի տարբեր: Քանի՞ կոնֆետ դրեցին գրպաններում:

Կարդում ենք խնդիրը, մի լավ քննարկելուց հետո վերցնում ենք պայուսակ և լիքը կոնֆետներ։ Պայուսակի 5-րդ գրպանում դնում ենք 5 կոնֆետ, քանի որ ամենաշատը 5  կոնֆետ պետք է պարունակի գրպանը, մյուս գրպանում արդեն 5 կոնֆետ չենք կարող դնել, որ չկրկնվի, կդնենք 4 կոնֆետ։ 3-րդ գրպանում 4 կոնֆետ չենք կարող,  կդնենք 3 կոնֆետ։ 2- րդ գրպանում 3 չենք կարող, կդնենք 2 կոնֆետ ։ Առաջին գրպանում 2 կոնֆետ չենք կարող,  կդնենք մեկ կոնֆետ։

Վերջում կհաշվենք գրպանների միջի կոնֆետների քանակը և կստանանք պատասխանը ՝

5 + 4 + 3 + 2 + 1 = 15 

Մարինե Մանուկյան

Խնդրի լուծումը շատ հեշտ գտնում ենք վերջին պայմանում: 
Նշվում է, որ հինգից ավել  կոնֆետ չպետք է լինի,  ու առկա կոնֆետների քանակը չպետք է կրկնվի: 
Ըստ այդմ նվազման կարգով, քանի որ պետք է հինգից ավելի չլինի քանակը, ունենք հետևյալ տարբեր թվերը՝ 5, 4, 3, 2, 1: 
Հինգ գրպան, հինգ տարբեր, չկրկնվող թվեր: Այս թվերի գումարը հավասար է 15-ի: 

Արմինե Մովսիսյան

Այս խնդիրը քննարկել ենք մաթեմատիկայի  ընտրությամբ խմբի սովորողների հետ։ Նախ կարդացինք խնդիրը, հետո փորձեցինք ներկայացնել։  Հինգ սովորող հերթով մոտեցան մատիտների տուփից մատիտներ վերցրեցին. առաջինը՝մեկ, երկրորդը՝ երկու, երրորդը՝ երեք, չորրորդը՝ չորս, հինգերորդը՝ հինգ։ Հետո բոլոր մատիտները միասին հաշվեցինք, ստացանք՝ 15։

Մանուշակ Աբրահամյան

Ֆլեշմոբի խնդիրները ճամբարի ընթացքում լուծել-խաղացել ենք։ Երեխաները տանից բերել էին կոնֆետներ, և' կերանք և' խաղացինք։ Սեղանին դրեցինք կոնֆետներ, որից հետո հինգ սովորող մոտեցան և հերթով վերցրին կոնֆետները այնպես, որ հինգից ավել կոնֆետ ունեցող չլինի և կոնֆետների թիվը չկրկնվ։ Հետո կոնֆետները լցրինք սեղանին և հաշվեցինք։ Արդյունքում ստացվեց 1-ից 5 թվերի գումարը` 15:

Մարգարիտ Թամազյան

Պատասխան՝ 15: 

7. Արամը և Լուսինեն միասին ունեն 40 խնձոր: Երբ նրանք հավասար քանակությամբ խնձոր կերան, Արամի մոտ մնաց 9 խնձոր, իսկ Լուսինեի մոտ՝ 15:  Արամը սկզբում քանի՞ խնձոր ուներ:

Նախ Արամի և Լուսինեի միասին ունեցած 40 խնձորից կհանենք Արամի մոտ մնացած 9 խնձորը և Լուսինեի 15 խնձորը,կստանանք 16 խնձոր, որը ըստ խնդրի պայմանի հավասար բաժանել և կերել են, այսինքն` յուրաքանչյուրը 8խնձոր է կերել։Հետևաբար Արամի մոտ մնացած 9 խնձորին կգումարենք կերած 8 խնձորը և կստանանք,որ Արամը 17խնձոր է ունեցել։
Հռիփսիմե Առաքելյան
Քանի որ հավասար քանակությամբ խնձոր ուտելուց հետո Արամի մոտ մնաց 9 խնձոր, իսկ Լուսինեի մոտ՝ 15 խնձոր, մենք այդ մնացած խնձորները գումարեցինք ու ստացանք 24։ Քանի որ նրանք միասին ունեին 40 խնձոր, մենք 40-ից 24-ը հանեցինք, ստացանք 16։ Խնդրում ասվում էր, որ Արամն ու Լուսինեն հավասար քանակությամբ խնձոր կերան, մենք 16-ը բաժանեցինք երկու հավասար մասի, ստացանք 8։ Մեզ հարկավոր էր իմանալ, թե Արամը սկզբում քանի խնձոր ուներ, ուրեմն 8-ին ավելացրեցինք Արամի մոտ մնացած 9-ը խնձորը և ստացանք 17։ 

Կարինե Մամիկոնյան

Սկզբում Արամի և Լուսինեի մոտ մնացած խնձորները գումարեցինք իրար ստացվեց 24։ Հետո փորձեցինք պարզել թե 40 -ից քանի խնձոր պետք է ուտել, որ մնա 24: 40 -24= 16։Քանի որ երկուսով կերել են հավասար քանակությամբ խնձոր,  ստացվածը բաժանեցինք երկուսի միջև16։ 2=8:
 Պարզեցինք, որ կերել են յուրքանչյուրը 8-ական խնձոր։ Արամի մոտ մնացել էր 9 խնձոր,բայց նա կերել էր 8 խնձոր։ Գումարել ենք Արամի մոտ մնացած խնձորները և ստացել ենք 8+9 = 17

Աշխեն Թադևոսյան
Նախ կգումարենք Արամի և Լուսինեի մոտ մնացած խնձորների քանակը` հասկանալու, թե ընդհանուր քանի խնձոր է մնացել:

9+15=24

40-24=16

16:2=8

Նրանք կերել են հավասարապես 8 խնձոր: Հիմա պետք է պարզենք, թե քանի խնձոր կար նրանցից յուրաքանչյուրի մոտ սկզբում:

8+9=17

8+15=23

Սկզբում Արամն ուներ 17 խնձոր:

Նաիրուհի Համբարձումյան

Խնդիրը լուծելու համար կգնենք 40 հատ քաղցր, կանաչ խնձոր: Այնուհետև Արամին կտամ 9 խնձոր, իսկ Լուսինեին 15։ Կհաշվենք, թե քանի խնձոր է մնում: Մնացած խնձորներն էլ կբաժանենք երկու հավասար մասի և յուրաքանչյուրին կլինի 8 խնձոր: Վերջում կտեսնենք, որ Արամի մոտ լինում է 17 խնձոր, իսկ Լուսինեի մոտ`23 :

Սաթեն Քարաջյան
Պատասխան՝ 17: 

8. Արամը չորսերով (4, 8, 12 և այլն ) հաշվեց մինչև 36-ը, իսկ Գեղամը՝ 50-ից իջավ հինգերով (50, 45,  40 և այլն) մինչև 0-ն: Քանի՞ թիվ երկուսն էլ նշեցին:

4;8;12;16;20;24;28;32;36

50;45;40;35;30;25;20;15;10;5;0

Տաթև Թամազյան

Դասարանում գրեթե ամեն օր ժամանակ տրամադրում ենք բանավոր հաշվարկներին/2-ական, 3-ական, 4-ական և այլն/։ 
Սկսեցինք հաշվել 4-ական՝ 4, 8, 12,16, 20, 24, 28, 32, 36

Այնուհետև 50-ից սկսեցինք հետ հաշվել հինգերով ՝ 50, 45, 40, 35, 30, 30, 25, 20, 15, 10,5

Արդյունքում երեխաները արագ կողմնորոշվեցին, որ կրկնվում է 20 թիվը։ Այստեղ օգնեց նաև բազմապատկման աղյուսակը։ 

Լենա Վարդանյան

Պատասխան՝ 1 :
9. Ամառային ճամբարը սկսվում է  2022թ.  մայիսի 30-ից և տևելու է 12 օր: Շաբաթվա ի՞նչ օր կլինի ճամբարի վերջին օրը:

Սիդոնյա Վիրաբյան
«Կաքավիկ» ջոկատի ճամբարականները հեշտությամբ օգտվում են օրացույցից՝ ինչպես  թղթային տարբերակով  այնպես էլ համակարգիչներում և հեռախոսներում առկա օրացույցներից։ 

Օրացույցներից օգտվելով՝ հաշվեցինք ու տեսանք, որ ուրբաթ օրը կվերջանա ճամբարը։

Սովորողներից մեկը նշեց, որ ֆլեշմոբին մասկանցելիս գրել է ամսթվով՝ կվերջանա հունիսի 10-ին։ Այստեղ ևս մեկ համոզվեցինք, որ պետք է ուշադիր կարդալ խնդրի յուրաքանչյուր բառը․ խնդրում գրված էր՝ շաբաթվա ի՞նչ օր կլինի ճամբարի վերջին օրը։ 

Անահիտ Մելքոնյան

Այս խնդիրը լուծել ենք օրացույցի միջոցով։ Մայիսի 30--ը շաբաթվա սկիզբն է՝ երկուշաբթի, կիրակին հունիսի 5-ն է։ Մինչև հունիսի 5-ը յոթ օր է անցել։ Շարունակում ենք օրացույցին հետևելով հաշվել․ 12-րդ օրը համընկնում է հունիսի 10-ի հետ, որը ուրբաթ է։

Անահիտ Հարությունյան
Պատասխան՝ ուրբաթ: 

10. Մեկ կիլոգրամ ելակի գնով կարելի է գնել երկու կիլոգրամ լոլիկ: Մեկ կիլոգրամ լոլիկի գնով կարելի է գնել երեք կիլոգրամ վարունգ: Քանի՞ կիլոգրամ վարունգ կարելի է գնել երկու կիլոգրամ ելակի գնով:

Քանի որ 1 կգ ելակի գնով կարելի է գնել 2 կգ  լոլիկ, իսկ 1 կգ լոլիկի գնով՝ 3 կգ վարունգ, ապա փորձեցինք հասկանալ, թե 2 կգ ելակի գնով քանի կգ լոլիկ կարող ենք գնել։ Խնդրի պահանջից պարզ դարձավ, որ կարող ենք գնել 4 կգ լոլիկ։ 
Փորձեցինք պարզել նաև, թե 4 կգ լոլիկի գնով քանի կիլոգրամ վարունգ է կարելի գնել։ Քանի որ 1 կգ լոլիկի գնով կարելի էր գնել 3 կգ վարունգ, ապա սովորողների հետ հաշվեցինք այսպես՝
4 x 3 = 12 (կգ) վարունգ
Մարիամ Խաչատրյան
Նելի Թովմասյան

12

Քանի որ 1 կգ ելակի գնով կարելի է գնել 2 կգ  լոլիկ, իսկ 1 կգ լոլիկի գնով՝ 3 կգ վարունգ, ապա փորձեցինք հասկանալ, թե 2 կգ ելակի գնով քանի կգ լոլիկ կարող ենք գնել։ Ուստի կարող ենք գնել 4 կգ լոլիկ։ 
Նաև փորձեցինք պարզել, թե 4 կգ լոլիկի գնով քանի կիլոգրամ վարունգ է կարելի գնել։ Քանի որ 1 կգ լոլիկի գնով կարելի էր գնել 3 կգ վարունգ, ապա`
4 x 3 = 12 (կգ) վարունգ

Սրբուհի Ներսիսյան

Այսպես գրել էինք, որ 1 կգ ելակի գնով կարելի է գնել երկու հատ 1 կգ  լոլիկ, իսկ ամեն մեկ կգ լոկիկի գնով՝ երեք հատ մեկ կգ վարունգ։

Մարիամ Մանասյան
